Қазақстан Республикасы  
Үкiметiнiң       
2010 жылғы 26 ақпандағы 
№ 140 қаулысымен    
бекiтiлген       

«Қазақстан Республикасының мектепке дейiнгi балалар ұйымдарына
жолдама беру үшiн мектеп жасына дейiнгi (7 жасқа дейiнгi)
балаларды тiркеу» мемлекеттiк қызмет көрсету стандарты
1. Жалпы ережелер
      1. «Қазақстан Республикасының мектепке дейiнгi балалар ұйымдарына жолдама беру үшiн мектеп жасына дейiнгi (7 жасқа дейiнгi) балаларды тiркеу» мемлекеттiк қызмет көрсету стандарты (бұдан әрi — Стандарт) мектепке дейiнгi балалар ұйымдарына жолдама беру үшiн мектеп жасына дейiнгi (7 жасқа дейiнгi) балаларды тiркеу тәртiбiн айқындайды.
      2. Мемлекеттiк қызмет көрсету жартылай автоматтандырылған.
      3. Мемлекеттiк қызмет «Бiлiм туралы» Қазақстан Республикасының 2007 жылғы 27 шiлдедегi Заңының 6-бабы 4-тармағының 4) тармақшасының, «Мектепке дейiнгi бiлiм беру ұйымдары қызметiнiң үлгi ережесiн бекiту туралы» Қазақстан Республикасы Үкiметiнiң 2004 жылғы 21 желтоқсандағы № 1353 қаулысының 9-тармағының «Балаларды мiндеттi мектепалды даярлау мәселелерi» туралы Қазақстан Республикасы Үкiметiнiң 1999 жылғы 22 қарашадағы № 1762 қаулысының және «Қазақстан Республикасы Әдiлет министрлiгiнiң мемлекеттiк мекемелерiн - халыққа қызмет көрсету орталықтарын құру туралы» Қазақстан Республикасы Үкiметiнiң 2007 жылғы 5 қаңтардағы № 1 қаулысының негiзiнде жүзеге асырылады.
      4. Мемлекеттiк қызметтi Астана және Алматы қалаларының бiлiм басқармалары; аудандардың және облыстық маңызы бар қалалардың бiлiм бөлiмдерi, кент, ауыл (село), ауылдық (селолық) округ әкiмi аппараты (бұдан әрi — бөлiмдер), сондай-ақ баламалы негiзде халыққа қызмет көрсету орталықтары (бұдан әрi — орталық) осы Стандарттың 1, 2-қосымшаларына сәйкес көрсетедi.
      5. Мемлекеттiк қызмет көрсетудi аяқтау нысаны мектеп жасына дейiнгi (7 жасқа дейiнгi) балаларға мектепке дейiнгi балалар ұйымдарына жолдама беру немесе балаларды тiркеу туралы хабарлама жiберу болып табылады.
      6. Мемлекеттiк қызмет жеке тұлғаларға (бұдан әрi — тұтынушы) көрсетiледi.
      Аталған қызмет мектепке дейiнгi ұйымдардағы бар орын санымен шектеледi. Бiрiншi кезекте орын алуға:
      I және II топтағы мүгедектердiң балаларының
      ата-аналарының қамқорлығынсыз қалған балалардың
      жетiм балалардың
      көп балалы отбасынан шыққан балалардың
      жеңiлдiктер және кепiлдемелер бойынша соғысқа қатысқандарға және соғыс мүгедектерiне теңестiрiлген адамдардың балаларының құқы бар.
      7. Мемлекеттiк қызмет көрсетудi уақыт бойынша шектеу мерзiмi:
      бөлiмге жүгiнген жағдайда:
      1) тұтынушы қажеттi құжаттарды тапсырған сәттен бастап мемлекеттiк қызмет көрсету мерзiмi 30 минутты құрайды;
      2) өтiнiш пен қажеттi құжаттарды қарауға тапсырған кезде кезек күтудiң барынша ұзақтығы 30 минуттан аспайды;
      3) дайын құжаттарды алуда кезек күтудiң барынша ұзақтығы 30 минуттан аспайды.
      Орталыққа жүгiнген жағдайда:
      1) бөлiмде құжаттарды қарау мерзiмi үш күн (құжаттарды қабылдаған және берген күн мемлекеттiк қызмет көрсету мерзiмiне кiрмейдi);
      2) өтiнiш пен қажеттi құжаттарды қарауға тапсырған кезде кезек күтудiң барынша ұзақтығы 30 минуттан аспайды;
      3) құжаттарды қабылдап алғаны туралы қолхатты алған кезде кезек күтудiң барынша ұзақтығы 30 минуттан аспайды.
      8. Мемлекеттiк қызмет тегiн көрсетiледi.
      9. Мемлекеттiк қызмет көрсету тәртiбi туралы ақпарат Қазақстан Республикасы Бiлiм және ғылым министрлiгiнiң www.edu.dov.kz «Мектепке дейiнгi балалық шақ» республикалық орталығының info@predschool.kz интернет-ресурстарында, сондай-ақ осы Стандарттың 1, 2-қосымшаларына сәйкес облыстардың, Астана және Алматы қалаларының бiлiм басқармаларының, орталықтардың ақпараттық стендiлерiнде орналастырылған.
      10. Мемлекеттiк қызмет:
      бөлiмге жүгiнген жағдайда:
      1) сәрсенбi және бейсенбi күндерi сағат 9.00-ден бастап 18.00-ге дейiн, түскi үзiлiс 13.00-ден 14.00-ге дейiн, демалыс күндерi - сенбi, жексенбi;
      2) қабылдауға алдын ала жазылмай және жеделдетiп қызмет көрсетусiз кезек күту тәртiбiмен жүзеге асырылады;
      орталыққа жүгiнген жағдайда:
      1) күн сайын сағат 9.00-ден 20.00-ге дейiн, түскi үзiлiссiз, филиалдар мен өкiлдiктер үшiн жұмыс кестесi бiр сағаттық түскi үзiлiспен сағат 9.00-ден 20.00-ге дейiн, демалыс күнi - жексенбi;
      2) қабылдауға алдын ала жазылмай және жеделдетiп қызмет көрсетусiз кезек күту тәртiбiмен жүзеге асырылады.
      11. Мемлекеттiк қызмет тұтынушының тұрғылықты жерi бойынша бөлiмнiң және орталықтың ғимараттарында көрсетiледi. Залдарда күтiп отыруға арналған креслолар, орындықтар, үстелдер, толтыру бланктерiнiң үлгiлерi бар ақпараттық стендiлер орналасқан.
      Даму мүмкiндiктерi шектеулi тұтынушыларға мемлекеттiк қызметтi ешбiр кедергiсiз қамтамасыз ету үшiн бөлiм мен орталықтың ғимараттарында жарақталған сүйенiштер мен пандустар қарастырылған.

2. Мемлекеттiк қызмет көрсету тәртiбi
      12. Мемлекеттiк қызметтi алу үшiн тұтынушы мынадай құжаттарды тапсыруы қажет:
      ата-анасының (анасы немесе әкесi) бiрiн немесе заңды өкiлдерiн куәландыратын құжат;
      баланың туу туралы куәлiгi;
      жеңiлдiктi растайтын құжат (бiрiншi кезекте мектепке дейiнгi балалар ұйымына жолдамасы бар болған жағдайда);
      психологиялық-медициналық-педагогикалық комиссияның қорытындысы (мүмкiндiктерi шектеулi балаларға арналған мектепке дейiнгi түзеу ұйымдары мен топтарына қабылдаған жағдайда);
      туберкулез инфекциясы ерте бiлiнген, туберкулездiң азаю және бәсеңдеу түрiмен, жиi және ұзақ ауыратын балаларға арналған санаториялық мектепке дейiнгi түзеу ұйымдарына қабылдаған кезде аумақтық емдеу-алдын алу ұйымдарының қорытындысы.
      Құжаттар салыстырып тексеру үшiн көшiрме және түпнұсқа түрiнде берiледi, кейiн құжаттың түпнұсқасы тұтынушыға қайтарылады.
      13. Өтiнiш бланкiлерi бөлiм iшiндегi үстел үстiнде немесе бөлiм мамандарында болады.
      Орталықта өтiнiштер бланкiлерi күту залындағы арнайы үстелдерде немесе орталықтың кеңесшiлерiнде болады.
      14. Бөлiмге жүгiнген жағдайда тұтынушы толтырған өтiнiш барлық қажеттi құжаттармен бiрге осы Стандарттың 1-қосымшасына сәйкес мектепке дейiнгi бiлiм маманына тапсырылады.
      Орталық арқылы мемлекеттiк қызмет көрсету кезiнде орталықтың инспекторы осы Стандарттың 12-тармағына сәйкестiгiне құжаттардың толықтығына тексерудi журналға тiркеудi және құжаттарды жинақтаушы бөлiм инспекторына тапсыруды жүзеге асырады.
      Орталықтың жинақтаушы бөлiмiнiң инспекторы құжаттарды жинауды, тiзiлiм құрастыруды және бөлiмге жiберудi жүзеге асырады.
      Орталық тиiстi бөлiмге қоса берiлетiн құжаттармен ұсынылған осы өтiнiштердi қабылдау күнi кемiнде екi рет арнайы байланыс арқылы жеткiзудi жүзеге асырады.
      Бөлiм орталықтан құжаттар пакетiн алғаннан кейiн оларды осы Стандарттың 12-тармағына сәйкестiгiне тексерудi, мектепке дейiнгi балалар ұйымдарына жолдамалар берудi немесе мектеп жасына дейiнгi (7 жасқа дейiнгi) балаларды тiркеу туралы хабардар етудi жүзеге асырады және тұтынушыға беру үшiн орталыққа жолдайды.
      Орындалған (дайын) құжаттар бөлiмнен қолхатта көрсетiлген мерзiм аяқталғанға дейiн орталыққа түсуi тиiс.
      15. Тұтынушыға:
      бөлiмге жүгiнген жағдайда:
      1) балаға мектепке дейiнгi ұйымға бос орындар болған жағдайда жолдама;
      2) 5 жасқа толған баланың кезектегi орнына қарамастан, алғаш өтiнiш жасағандармен бiрге мектепке дейiнгi ұйымға жолдама берiледi.
      Балабақшаға берiлген жолдама түсiнiктi және анық жазылуы керек, лауазымды тұлғаның қолы мен мөрдiң бедерi айқын болуы тиiс;
      3) бос орын болмаған жағдайда тұтынушы кезекке тұрғызылады, баланың тiркелгенi туралы қағаз берiледi; жолдама кезегiнiң жақындауына байланысты берiледi.
      Тұтынушы кезектiң жылжуы туралы толық ақпаратты:
      бөлiмге өзi барып бiлу арқылы;
      қаланың (ауданның) бiлiм басқармасының интернет-ресурсынан;
      ауылдық жерде әкiмдiктердiң ақпараттық стендiлерiнен;
      жергiлiктi бұқаралық ақпарат құралдарынан алады;
      орталыққа жүгiнген жағдайда:
      тиiстi құжаттардың қабылданғаны туралы қолхатта:
      сұрау салудың қабылданған нөмiрi мен күнi;
      сұрау салынған мемлекеттiк қызметтiң түрi;
      қоса берiлген құжаттардың саны мен атаулары;
      құжаттардың берiлген күнi мен орны;
      құжаттарды ресiмдеу үшiн өтiнiштi қабылдаған орталық инспекторының тегi, аты, әкесiнiң аты көрсетiледi.
      16. Қызмет көрсетудiң нәтижесiн жеткiзу тәсiлi:
      1) бөлiмге жүгiнген жағдайда - тұтынушының өзi барып бiлуi арқылы;
      2) орталыққа жүгiнген жағдайда - қолхат, онда көрсетiлген мерзiм негiзiнде күн сайын «терезелер» арқылы.
      17. Мынада:
      бөлiмге жүгiнген жағдайда:
      1) осы Стандарттың 12-тармағында көрсетiлген құжаттар тапсырылмаған;
      2) баланың жасы 7-ден асып кеткен жағдайда;
      орталыққа жүгiнген жағдайда:
      1) құжаттарды ресiмдеуде кеткен қателердi анықтаған, осы Стандарттың 12-тармағында көзделген құжаттар пакетiн толық ұсынбаған жағдайда;
      2) баланың жасы 7-ден асып кеткен жағдайда мемлекеттiк қызмет көрсетуден бас тартылады.
      Бөлiм құжаттар пакетiн алған соң бiр жұмыс күнi iшiнде бас тарту себептерiнiң жазбаша негiздемесiмен оларды орталыққа қайтарады.
      Орталық құжаттар пакетiн алған соң бiр жұмыс күнi iшiнде тұтынушыны хабардар етедi және бөлiмнiң қайтару/бас тарту себебi туралы жазбаша негiздемесiн бередi.
      Егер тұтынушы белгiленген мерзiмде құжаттарды алуға келмеген жағдайда орталық бiр ай бойы оларды сақтауды қамтамасыз етедi, кейiн оларды бөлiмге жiбередi.

3. Жұмыс қағидаттары
      18. Бөлiм мен орталық қызметi мынадай қағидаттарға негiзделедi:
      1) адамның конституциялық құқықтары мен бостандығын сақтау;
      2) қызметтiк борышты атқару кезiндегi заңдылық
      3) педагогикалық этика мен мәдениеттi сақтау;
      4) пәрмендi және толық ақпарат ұсыну;
      5) ақпаратты қорғау және оның құпиялылығы;
      6) тұтынушының белгiленген мерзiмде алмаған құжаттарының сақталуын қамтамасыз ету.

4. Жұмыс нәтижелерi
      19. Тұтынушыларға мемлекеттiк қызмет көрсету нәтижелерi осы Стандарттың 3-қосымшасына сәйкес сапа және қолжетiмдiлiк көрсеткiштерiмен өлшенедi.
      20. Мемлекеттiк органның, мекеменiң немесе мемлекеттiк қызмет көрсететiн өзге де субъектiлердiң жұмысы бағаланатын мемлекеттiк қызметтiң сапа мен қолжетiмдiлiк көрсеткiштерiнiң нысаналы мәнiн жыл сайын арнайы құрылған жұмыс топтары бекiтедi.

5. Шағымдану тәртiбi
      21. Уәкiлеттi лауазымды тұлғалардың әрекеттерiне (әрекетсiздiгiне) шағымдану тәртiбiн түсiндiру және бөлiм мен орталықта шағымдарды дайындауға көмек көрсету үшiн осы Стандарттың 1, 2-қосымшаларына сәйкес аталған жұмысқа жауапты тұлғалар анықталады.
      Шағымдар ауызша және/немесе жазбаша түрде почта арқылы немесе қолданыстағы заңнамада көзделген жағдайларда электронды түрде не жұмыс күндерi бөлiм мен орталықтың кеңселерi арқылы қолдан қабылданады.
      22. Мемлекеттiк қызмет көрсетудiң сапасына қатысты наразылық болған жағдайда шағым мемлекеттiк қызмет көрсететiн орынның бөлiм бастығының атына немесе тиiстi жергiлiктi атқарушы органның әкiмiне, қызмет орталық арқылы көрсетiлген болса, осы Стандарттың 1, 2-қосымшаларына сәйкес орталық директорының атына берiледi.
      23. Қабылданған шағым тұтынушының тұрғылықты жерi бойынша бөлiмнiң немесе орталықтың шағымдар мен өтiнiштердi есепке алу журналына тiркеледi және заңнамада белгiленген мерзiмде қаралады.
      Заңнамада белгiленген тәртiппен берiлген өтiнiштер мiндеттi түрде қабылдануға, тiркелуге, есепке алынуға және қаралуға жатады.

6. Байланыс ақпараты
      24. Бөлiм басшысының, орталық директорының жұмыс және қабылдау кестесi осы Стандарттың 1, 2-қосымшасына сай бөлiм мен орталықтың жұмыс кестесiне сәйкес айқындалады.
      Бөлiм мен орталықтың байланыс телефондары ресми ақпарат көздерiнде және бөлiм мен орталықтың үй-жайларында орналасқан стендiлерiнде, сондай-ақ осы Стандарттың 1, 2-қосымшаларына сәйкес көрсетiледi.
      25. Тұтынушы мемлекеттiк қызмет көрсету мәселелерi бойынша қосымша ақпаратты Астана және Алматы қалаларының бiлiм басқармаларынан; аудандар мен облыстық маңызы бар қалалардың бiлiм бөлiмдерiнен; кент, ауыл (село), ауылдық (селолық) округ әкiмi аппаратынан, сондай-ақ осы Стандарттың 1, 2-қосымшаларына сәйкес облыстардың, Астана, Алматы қалаларының жұмыспен қамтуды үйлестiру және әлеуметтiк бағдарламалар департаменттерiнен, Қазақстан Республикасы Бiлiм және ғылым министрлiгiнен (010000, Астана қаласы, «Министрлiктер үйi» әкiмшiлiк ғимараты, 11-кiреберiс), сондай-ақ www.edu.gov.kz сайтынан алуына болады.

«Қазақстан Республикасының мектепке 
дейiнгi балалар ұйымдарына жолдама 
беру үшiн мектеп жасына дейiнгi  
(7 жасқа дейiнгi) балаларды    
тiркеу» мемлекеттiк қызмет    
көрсету стандартына       
1-қосымша            

	Р/с
№
	Атауы
	Орналасқан мекенжайы
	Байланыс телефондары

	1
	2
	3
	4

	1
	«Мектепке дейiнгi балалық шақ» республикалық орталығы
	VIP қалашық, № 3 коттедж, Абылай хан даңғылы
	(8-7172) 29-56-29

	2
	Астана қаласының Бiлiм басқармасы
	Астана қ., Бейбiтшiлiк к., № 11 үй, 708-кабинет
	(8-7172) 75-26-55

	3
	Алматы қаласының Бiлiм басқармасы
	Алматы қ., Республика даңғылы, № 4 үй, 43-кабинет
	(8-727) 272-11-00

	4
	Ақмола облысының Бiлiм басқармасы
	Көкшетау қ., Сәтбаев к., № 1 үй, 305-кабинет
	(8 7162) 25-32-95

	5
	Алматы облысының Бiлiм басқармасы
	Талдықорған қ., Қабанбай батыр к., № 26 үй
	(8-7282) 27-25-91

	6
	Ақтөбе облысының Бiлiм басқармасы
	Ақтөбе қ., Әбiлхайыр хан даңғылы, № 40 үй
	(8-7132) 56-04-61
(8-7132) 56-44-21

	7
	Атырау облысының Бiлiм басқармасы
	Атырау қ., Әйтеке би к., № 77 үй
	(8-7122) 35-43-27
(8 7122) 35-49-65

	8
	Шығыс Қазақстан облысының Бiлiм басқармасы
	Өскемен қ., Карл Либкнехт к., № 19 үй
	(8-7232) 570-144
(8-7232) 570-150
(8-7232) 570-156

	9
	Жамбыл облысының Бiлiм басқармасы
	Тараз қ., Бектұрғанов к., № 6 үй, Инд: 080012
	(8-7262) 45-23-34

	10
	Батыс Қазақстан облысының Бiлiм басқармасы
	Орал қ., С. Есқалиев к., № 72 үй
	(8 7112) 26-04-74

	11
	Қарағанды облысының Бiлiм басқармасы
	Қарағанды қ., А. Әлиханов к., № 19 үй
	(8-7212) 41-22-43

	12
	Қостанай облысының Бiлiм басқармасы
	Қостанай қ., Әл-Фараби даңғылы, № 56 үй
	(8-7142) 57-53-17

	13
	Қызылорда облысының Бiлiм басқармасы
	Қызылорда қ., Қорқыт ата к., № 24 «а» үй
	(8-7242) 27-92-38
(8-7242) 27-92-37

	14
	Маңғыстау облысының Бiлiм басқармасы
	Ақтау қ., 13-ш.а., № 47 үй
	(8-7292) 42-14-60
(8-7292) 43-51-15

	15
	Павлодар облысының Бiлiм басқармасы
	Павлодар қ., Қайырбаев к., № 32 үй
	(8-7182) 32-01-61
(8-7182) 32-35-00

	16
	Солтүстiк Қазақстан облысының Бiлiм басқармасы
	Петропавл қ., Қазақстан Конституциясы к., № 58 үй
	(8-7152) 36-06-81
(8-7152) 46-94-66

	17
	Оңтүстiк Қазақстан облысының Бiлiм басқармасы
	Шымкент қ., Республика даңғылы, № 12 «а» үй
	(8-7252) 50-05-65

тiркеу» мемлекеттiк қызмет    

	Р/с
№
	Атауы
	Орналасқан мекенжайы
	Ұйымдастыру залының байланыс телефондары
	Басшының байланыс телефоны

	1
	2
	3
	4
	5

	7
	Жамбыл облысының ХҚКО
	Тараз қ., Қойгелдi к., 158 «а» үй
	43-84-15
	43-84-14 қабылдау бөлмесi

Сапа және қолжетiмдiлiк көрсеткiштерiнiң мәнi
	Сапа және қолжетiмдiлiк көрсеткiштерi
	Көрсеткiштiң нормативтiк мәнi
	Көрсеткiштiң келесi жылдағы мақсатты мәнi
	Көрсеткiштiң есептi жылдағы ағымдағы мәнi

	1
	2
	3
	4

